
Naradaproktam Kashimahatmyam

ನಾರದಪ್ರೋಕ್ತಂ ಕಾಶೀಮಾಹಾತ್ಮ್ಯಂ

ಕಾಶೀಪರತರಂ ಕ್ಷೇತ್ರಂ ಕ್ಷೇತ್ರಾಣಾಮಧಿದೈವತಂ .

ಭುಕ್ತಿಮುಕ್ತಿಪ್ರದಂ ಪುಣ್ಯಂ ಪಾವನಾನಾಂ ಚ ಪಾವನಂ .. 447..

ತಪೋದಾನಾದಿಧರ್ಮಾಣಾಮನಂತಾನಾಂ ಪರಂ ಫಲಂ .

ಯತ್ಪ್ರಾಪ್ತ್ಯಾಽಽಹುಶ್ಚ ಸಾ ಕಾಶೀ ಕಾಶ್ಯತೇ ಸರ್ವದಾ ಯತಃ .. 448..
ಪರಾತ್ಪರತರಂ ಯತ್ತು ತತ್ಪರಾತ್ಪರತಃ ಶಿವಃ .
ಸ ಏವ ಕಾಶೀ ಕಾಶೀತಿ ಕಥ್ಯತೇ ಕಿಂ ತತೋಽಧಿಕಂ .. 449..

ಕಾಶೀ ಸ್ಮೃತಾಪಿ ಸಂಸಾರಮೂಲನಿರ್ಮೂಲನಕ್ಷಮಾ .

ಸಾ ಸಾಕ್ಷಾತ್ಸೇವಿತಾ ಶೈವೈರ್ಮೋಕ್ಷದಾ ಭವತಿ ಧ್ರುವಂ .. 450..

ಹಂತ್ಯಘಂ ಸ್ಮೃತಿಮಾತ್ರೇಣ ದೃಷ್ಟ್ವಾ ಪುಣ್ಯಂ ತನೋತಿ ಯಾ .

ಸಾ ನಿರ್ವಾಣೈಕನಿಲಯಾ ಕಾಶೀ ವಿಶ್ವೇಶ್ವರಾಲಯಾ .. 451..

ಯಸ್ಯಾಂ ಶಿವೋಽಪಿ ಸತತಂ ಶ್ರೀಮದ್ವಿಶ್ವೇಶ್ವರಾಭಿಧೇ .

ಲಿಂಗೇ ಜಾಗರ್ತಿ ಸಾ ಕಾಶೀ ಕಲಿಕಲ್ಮಷನಾಶಿನೀ .. 452..

ಚತುರ್ದಶಾಪಿ ಭುವನಾನ್ಯೇಕತಸ್ತುಲಿತಾನ್ಯಪಿ .

ಕಾಶೀಕೋಟ್ಯಮ್ಶಕೋಟ್ಯಮ್ಶತುಲ್ಯಾನಿ ನ ಕದಾಚನ .. 453..

ಕೇ ವಾ ವರ್ಣಯಿತುಂ ಶಕ್ತಾ ಕಾಶೀಂ ಮುಕ್ತಿಪ್ರದಾಯಿನೀಂ .

ಕಾಶೀಪ್ರಭಾವೋ ವೇದೈಶ್ಚಾಪ್ಯಭಿಷ್ಟೋತುಂ ನ ಶಕ್ಯತೇ .. 454..

ತಿರಸ್ಕ್ರಿಯಂತೇ ಬ್ರಹ್ಮಾದ್ಯಾಃ ಕಾಶೀಸ್ಥೈರ್ಮಶಕೈರಪಿ .

ಅತ ಏತಾದೃಶೀಂ ಕಾಶೀಂ ಕೋ ನು ವರ್ಣಯಿತುಂ ಕ್ಷಮಃ .. 455..
ಚ್ಯವಂತೇ ಬ್ರಹ್ಮಸದನಾದ್ವೈಕುಂಠಾದಪಿ ವಸ್ತುತಃ .
ಮಹಾಪ್ರಲಯಕಾಲೇಽಪಿ ನ ಕಾಶೀವಾಸಿನಾಂ ಚ್ಯುತಿಃ .. 456..
ಏಕಾರ್ಣವೇಽಪಿ ಸಂಜಾತೇ ತ್ರಿಶೂಲಾಗ್ರೇಣ ಕಾಶಿಕಾ .

ಊರ್ಧ್ವಂ ನಯಾತಿ ವಿಶ್ವೇಶಃ ಸಾ ಕಾಶೀ ಕೇನಮೀಯತೇ .. 457..

ತೃಣಾಯಮನ್ಯತೇ ಹೀಂದ್ರಂ ಕಾಶೀಸ್ಥಃ ಪುಲ್ಕಸೋಽಪ್ಯತಃ .
ಕಾಶೀಪುರೀಸಮಂ ವಸ್ತು ಕುತ್ರ ಕೇನೋಪಮೀಯತೇ .. 458..

ಯಸ್ಯಾಂ ಭವಾನೀ ಸತತಂ ಭವಭೀಮಭಯಾಪಹಾ .

ದದಾತಿ ಪರಮಾಮೃದ್ಧಿಂ ಸಾ ಕಾಶೀ ಭುಕ್ತಿಮುಕ್ತಿದಾ .. 459..

ನಾರದಪ್ರೋಕ್ತಂ ಕಾಶೀಮಾಹಾತ್ಮ್ಯಂ

ಯಸ್ಯಾಂ ತನುವ್ಯಯೇ ಜಂತೋರ್ಮುಕ್ತಿರ್ಹಸ್ತಗತಾ ಧ್ರುವಂ .

ಸದ್ಯೋ ಭವತಿ ಶುದ್ಧಸ್ಯ ಸಾ ಕಾಶೀ ಸೇವ್ಯತೇ ಬುಧೈಃ .. 460..
ಕಾಶೀನಾರಪ್ರದಾನೇನ ಪಿತರಃ ಪೂರ್ವಮಾದರಾತ್ .

ನಾರದಸ್ತ್ವಂ ನಾರದೋಽಸೀತ್ಯುಕ್ತ್ವಾ ಮುಕ್ತಾಸ್ತತಃ ಪರಂ .. 461..

ಕಿಂ ವಕ್ತವ್ಯಂ ಮಯಾ ತತ್ತ್ವಂ ಕಾಶ್ಯಾ ಯಾ ಕಲ್ಮಷಾಪಹಾ .

ಏತಾವದೇವಯತ್ಕಾಶೀತತ್ತ್ವಂ ಜ್ಞಾತಂ ಮಯಾಧುನಾ .. 462..

ಇದಂ ಶಿವಪ್ರಸಾದಸ್ಯ ಲೇಶೇನೇತ್ಯವಗಮ್ಯತಾಂ . 463.1.

..ಇತಿ ಶಿವರಹಸ್ಯಾಂತರ್ಗತೇ ನಾರದಪ್ರೋಕ್ತಂ ಕಾಶೀಮಾಹಾತ್ಮ್ಯಂ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 13 . 447-463.1..

- .. shrIshivarahasyam ugrAkhyaH saptamAMshaH . adhyAyaH 13 . 447-463.1 ..

Notes:

Devarṣi Nārada ದೇವರ್ಷಿ ನಾರದ details to Himvāna ಹಿಮವಾನ about the glories of

Kāśī ಕಾಶೀ - viz. KāśīMāhātmyam ಕಾಶೀಮಾಹಾತ್ಮ್ಯಂ; and that one can attain Kāśī

ಕಾಶೀ only by Grace of Śiva ಶಿವ i.e. Śivānugraha ಶಿವಾನುಗ್ರಹ.

